
Annotatsiya: Maqolada, inson uning xuquq va erkinliklari, qonuniy manfaatlari 

eng yuksak qadriyat sifatida tan olinadigan demokratik huquqiy davlat va adolatli 

fuqarolik jamiyatini qurishda, o‘z mehnatlari bilan  davlat va jamiyat ravnaqiga 

salmoqli hissa qo‘shib kelayotgan fidoiy ayollarimiz doimo elu-yurtimiz ardog‘ida 

ekanligi,  hamda qonunchilikda ayollarga ko‘plab imtiyoz va engilliklar 

berilganligi maqolada baholi qudirat ochib berishga harakat qilingan. 

Kalit so‘zlari: Murojaatnoma, huquq, erkinlik, tenglik, PQ-323-son qarori, PQ-

402 son qarori, 447-son qarori, PQ-5020-son qarori, 285-son qarori, 329-son 

qarori, 319-sonli qarori 

Mamlakatimiz o‘z taraqqiyotining yangi bosqichiga qat’iy qadam qo‘yganini 

anglatadigan jadal islohotlarning pirovard maqsadi tom ma’noda inson, uning 

xuquq va erkinliklari, qonuniy manfaatlari eng yuksak qadriyat sifatida tan 

olinadigan demokratik huquqiy davlat va adolatli fuqarolik jamiyatini qurishdir. 

Prezidentimiz Oliy Majlisga Murojaatnomasida: “YAngi O‘zbekistonni buyuk 

tarix, buyuk davlat, buyuk madaniyat yaratgan, mehnatkash, azmu shijoatli, 

adolatni qadrlaydigan xalqimiz bilan birgalikda barpo etamiz hamda islohotlar 

natijasida xalqimiz uchun farovon va munosib turmush sharoitini yaratib 

berishimiz zarur[1]”, deb ta’kidlagani maqsadimiz qat’iyligiga yana bir 

dalolat. “Jamiyat – islohotlar tashabbuskori” degan yangi g‘oya kundalik 

faoliyatimizga tobora chuqur kirib borayotgani ana shu serqirra jarayonning 

mazmun-mohiyatini anglatadi. YUrtimizda erkaklar bilan bir qatorda turib mehnat 

qilayotgan xotin – qizlarning o‘rni alohida. YUrtimizda bilimli va tashabbuskor, 

o‘z mehnatlari bilan jamiyat ravnaqiga salmoqli hissa qo‘shib kelayotgan fidoiy 

ayollarimiz doimo elu-yurtimiz ardog‘ida, davlatimiz e’tiborida. 

 
1Ўзбекистон Республикаси Президенти Шавкат Мирзиёевнинг Олий Мажлисга Мурожаатномаси 

 https://uza.uz/uz/posts/zbekiston-respublikasi-prezidenti-shavkat-mirziyeevning-oliy-25-01-2020  (2020 йил 25 

январь). 

https://uza.uz/uz/posts/zbekiston-respublikasi-prezidenti-shavkat-mirziyeevning-oliy-25-01-2020

Barchamizga yaxshi ma’lumki mamlakatimizda biz ayollarning huquqi, erkinligi, 

tengligi eng oliy va muqaddas qadiriyat darajasiga ko‘tarilgan, mamlakatimizda 

ayol-qizlarni har tomonlama qo‘llab-quvvatlash, kasb-hunarli qilish, bandligini 

ta’minlash, ularning jamiyatimiz hayotidagi ijtimoiy-siyosiy faolligini oshirish, 

turli sohalarda o‘z qobiliyat va imkoniyatlarini ro‘yobga chiqarishi uchun shart-

sharoitlar yaratish ustuvor vazifaga aylandi. 

Ayniqsa, nozik xilqat vakillarining davlat va jamiyat qurilishi hamda 

boshqaruvidagi ishtirokini kuchaytirish, ijtimoiy-siyosiy huquqlarini oshirishga 

alohida e’tibor qaratilayotgani alohida e’tiborga molik. O‘zbekistonda so‘nggi 7-

yilda davlat boshqaruvi sohasida ayollar ulushi 27 foizdan 35 foizgacha oshdi, 

gender tenglik bo‘yicha O‘zbekiston dunyoning eng tez rivojlanayotgan beshta 

mamlakati qatoriga kirdi.So‘nggi 5 yil ichida O‘zbekistonda ishbilarmon ayollar 

safi ikki baravar kengayib, o‘z biznesini yo‘lga qo‘ygan tadbirkor xotin-qizlar soni 

205 mingdan oshdi. Shuningdek, 200 mingga yaqin ayollar kasb-hunar va 

tadbirkorlikka o‘qitildi. 400 mingdan ko‘pi ish bilan ta’minlandi.Hozirgi kunda 

oliygohlarda ta’lim olayotgan 1 million 300 ming nafarga yaqin talabaning 

yarmidan ko‘pini qizlar tashkil etmoqda. Ehtiyojmand oilalarga mansub xotin-

qizlar qo‘shimcha davlat granti bo‘yicha o‘qishga qabul qilinmoqda. Ular uchun 

imtiyozli ta’lim kreditlari ajratish, ijtimoiy himoyaga muhtojlarning kontrakt pulini 

qoplab berish yo‘lga qo‘yilgan. 

O‘zbekiston qonunchiligida ayollarga 10 dan ortiq imtiyoz va engilliklar berilgani 

alohida ahamiyatga egadir, ulardan: 

1. O‘zbekiston Respublikasi Prezidentining 2022 yil 18 iyuldagi PQ-323-son 

qaroriga ko‘ra, to‘lov-kontraktda o‘qiyotgan xotin-qizlarga imtiyozli foizsiz ta’lim 

krediti berilmoqda. Kreditlar kunduzgi, sirtqi va kechki ta’lim shakliga beriladi. 

Ta’lim kreditining asosiy qismi talabaning ta’lim muddati tugagandan so‘ng 

ettinchi oydan boshlab 7 yil davomida qaytariladi. 

2. O‘zbekiston Respublikasi Prezidentining 2023 yil 21 dekabrdagi PQ-402-son 

qarori bilan, ehtiyojmand oilalardagi xotin-qizlarga oliy ta’lim muassasalari 

kirishda davlat granti asosidagi qabul doirasidagi tanlovda ishtirok etish uchun 

tavsiyanoma beriladi. 

3. Vazirlar Mahkamasining 2022 yil 15 avgustdagi 447-son qarori bilan qabul 

qilingan tegishli nizomda OTM magistraturasida o‘qiyotgan xotin-qizlarning 

kontrakt to‘lovlarini qoplab berish tartibi belgilangan. 

4. O‘zbekiston Respublikasi Prezidentining 2021 yil 5 martdagi PQ-5020-

son qarori bilan xotin-qizlarni qo‘llab-quvvatlash davlat maqsadli jamg‘armasi 

hisobidan 3 yilgacha va 6 oygacha imtiyozli davr bilan yillik 14 foiz stavkada 33 

million so‘mgacha kreditlar beriladi. 

5. O‘zbekiston Respublikasi Prezidentining 2019 yil 7 martdagi PQ-4235-

son qarori bilan, ayollarning pensiya yoshiga to‘lganligi yoki qonun hujjatlariga 

muvofiq yoshga doir davlat pensiyasini olish huquqi vujudga kelganligi sababli 

ular bilan tuzilgan nomuayyan muddatli mehnat shartnomasini 60 yoshga 

to‘lgunga qadar yoki muddatli mehnat shartnomasini muddati tugagunga qadar ish 

beruvchining tashabbusiga ko‘ra bekor qilish taqiqlanadi. 

6. Vazirlar Mahkamasining 2018 yil 12 apreldagi 285-son qarori bilan, uy-joyga 

muhtoj xotin-qizlarga beriladigan arzon uy-joylar to‘lovining 10 foizi Xotin-

qizlarni qo‘llab-quvvatlash davlat maqsadli jamg‘armasi, talabgor ishlayotgan 

tashkilot va boshqa manbalar hisobiga (boshlang‘ich badal sifatida), 90 foizi 

banklarning imtiyozli kreditlari hisobiga qoplanadi. 

7. Vazirlar Mahkamasining 2022 yil 31 martdagi 145-son qarori bilan, “Ayollar 

daftari”ga kiritilgan va o‘zini o‘zi band qiladigan xotin-qizlarga ayrim turdagi 

faoliyatni amalga oshirish (kasanachilik, hunarmandchilik, issiqxona qurish va shu 

kabilar uchun zaruriy xom ashyo, ehtiyot qism hamda qurilish mollarini sotib olish) 

maqsadida 5 mln so‘mgacha miqdorida kredit mablag‘lari naqd pulda beriladi. 

8. Vazirlar Mahkamasining 2018 yil 2 apreldagi 257-son qarori bilan, jamiyat va 

davlat hayotida faollik va tashabbuskorlik ko‘rsatgan ayollar “Mo‘‘tabar ayol” 

ko‘krak nishoni bilan taqdirlanadi. 

9. O‘zbekiston Respublikasi prezidentining prezidentning 2022 yil 22-iyuldagi 

329-son qarori bilan, mehnatga layoqatli, nogironligi bo‘lgan xotin-qizlarni ish 

bilan ta’minlagan ish beruvchilar uchun 6 oy davomida har oyda bazaviy hisoblash 

miqdorining 2 baravari (600 ming so‘m) dan kam bo‘lmagan miqdorda subsidiya 

ajratiladi. 

10. O‘zbekiston Respublikasi Prezidentining 2023 yil 28 sentyabrdagi 319-sonli 

qarori bilan, “Ayollar daftari”ga kiritilgan ijtimoiy himoyaga muhtoj yolg‘iz 

ayollarning bolalari davlat maktabgacha ta’lim tashkilotlariga ustunlik bilan qabul 

qilinish huquqiga ega. 

Bundan tashqari O‘zbekiston Respublikasi Prezidentining 2023 yil 11 sentyabrdagi 

PF-158-son Farmoni doirasida xotin-qizlarning faolligini oshirish, onalik va 

bolalikni himoya qilish, gender tenglikni qaror toptirish, ayollarning huquq va 

manfaatlarini ta’minlash bo‘yicha ham chora-tadbirlar amalga oshirilmoqda. 

Xulosa o‘rnida aytadigan bo‘lsam, haqiqatan ham, millat o‘z ayolini nechog‘li 

ulug‘lasa, uning o‘zi ham shunchalik ulug‘lanadi. Millat o‘z ayolini qanchalar 

sharaflasa, o‘zi ham shunchalar sharaflanadi. Davlat ayolning farovon turmush 

kechirish shart-sharoitini, uning erkin hayoti, huquq va manfaatlari, or-nomusi 

himoyasini qanchalik keng yaratsa, ayol iftixori, uning qadri, kelajak oldidagi 

mas’ulligi uchun shuncha keng imkoniyat paydo bo‘ladi. O‘z ayollarini 

ulug‘layotgan, yangidan-yangi ulug‘ maqsadlar sari qadam tashlayotgan 

yurtimizga ko‘z tegmasin. 

